Nafarroako Parlamentuko Mahaiak, 2017ko otsailaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Javier Esparza Abaurrea jaunak aurkezturiko mozioa, zeinaren bidez Nafarroako Parlamentuak Nafarroako Foru Komunitateko sinbolo berekiekiko bere babesa eta konpromisoa adierazten baititu, eta arbuiatu egiten baitu Nafarroako erakundeetan ikurrina paratzea.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2017ko otsailaren 13an

Lehendakaria: Ainhoa Aznárez Igarza

MOZIOAREN TESTUA

Unión del Pueblo Navarro (UPN) parlamentu-taldeko kide Javier Esparza Abaurrea jaunak, Legebiltzarreko Erregelamenduan ezarritakoaren babesean, honako mozio hau aurkezten du Osoko Bilkurarako, Mahaian eta Eledunen Batzarrean izapidetzeko:

Nafarroako Gobernuari babesa ematen dioten lau alderdiek haren onespenarekin iragarri dute ekimen bat aurkeztuko dutela Legebiltzarrean, foru erkidegoko sinboloei buruzko legea indargabetzeko helburuarekin, zertarako eta Nafarroako erakundeetan ikurrina –Euskal Autonomia Erkidegoko bandera– paratu ahal izan dadin. Hori Nafarroako bandera gutxiestea da, eta Nafarroa bere erakunde eta sinbolo berekiak dituen erkidego politiko berezitu gisa hartzearen aurkako eraso zuzenekotzat jotzen dugu.

Hori dela-eta, honako erabaki proposamen hau aurkezten dugu:

Nafarroako Parlamentuak Nafarroako Foru Komunitateko sinbolo berekiekiko bere babesa eta konpromisoa adierazten ditu, eta arbuiatu egiten du Nafarroako erakundeetan ikurrinak paratzea.

Iruñean, 2017ko otsailaren 8an

Foru parlamentaria: José Javier Esparza Abaurrea

